
МИНИСТЕРСТВО ЗА ОБРАЗОВАНИЕ И 
НАУКА 

543. 

Врз основа на член 58 став (3) од Законот за основ-

ното образование („Службен весник на Република Се-

верна Македонија“ бр. 161/19,) министерот за образо-

вание и наука донесе  

 

П Р А В И Л Н И К 

ЗА ФОРМАТА И СОДРЖИНАТА НА ПЕДАГОШ-

КАТА ДОКУМЕНТАЦИЈА И ЕВИДЕНЦИЈА КОЈА 

СЕ ВОДИ ВО ОСНОВНО УЧИЛИШТЕ ВО КОЕ СЕ  

РЕАЛИЗИРА ИБ ПРОГРАМА 

 

Член 1 

Со овој правилник се пропишува формата и сод-

ржината на педагошката документација и евиденција 

која се води во основно училиште во кое се реализира 

ИБ Програма. 

 

Член 2 

Главната книга на учениците во основното училиш-

те во кое се реализира ИБ Програма се води по одделе-

нија и содржи листови кои се во корици и се прошива-

ат со емственик од кои двата краја се потпечатуваат со 

црвен восок на внатрешната страница од задната кори-

ца на книгата. 

Кориците на главната книга имаат темно црвена 

боја.  

Главната книга на учениците се води на Образец 

бр. 1 со димензии 49 см х 34 см, кој е даден во прилог и 

е составен дел на овој правилник. 

 

Член 3 

Дневникот на паралелката за прво до трето одделе-

ние во основното училиште во кое се реализира ИБ 

Програма се води на Образец бр. 2 со димензии 29 см х 

35 см, кој е даден во прилог и е составен дел на овој 

правилник.  

Кориците на дневникот имаат темно црвена боја.  

 

Член 4 

Дневникот на паралелката за четврто до шесто од-

деление на основното училиште во кое се реализира 

ИБ Програма се води на Образец бр. 3 со димензии 29 

см х 35 см, кој е даден во прилог и е составен дел на 

овој правилник.  

Кориците на дневникот имаат темно црвена боја. 

Член 5 

Дневникот на паралелката за седмо до деветто од-

деление на основното училиште во кое се реализира 

ИБ Програма се води на Образец бр. 4 со димензии 

29,7 см х 42 см, кој е даден во прилог и е составен дел 

на овој правилник.  

Кориците на дневникот имаат темно црвена боја. 

 

Член 6 

Евидентниот лист за успехот на ученикот/ученич-

ката од прво до трето одделение на основното училиш-

те во кое се реализира ИБ Програма се издава на Обра-

зец бр. 5 со димензии 29,7 см х 21 см, кој е даден во 

прилог и е составен дел на овој правилник. 

 

Член 7 

Евидентниот лист за успехот на ученикот/ученич-

ката од четврто до шесто одделение на основното учи-

лиште во кое се реализира ИБ Програма се издава на 

Образец бр. 6 со димензии 29,7 см х 21 см, кој е даден 

во прилог и е составен дел на овој правилник. 

 

Член 8 

Евидентниот лист за успехот на ученикот/ученич-

ката од седмо до деветто одделение на основното учи-

лиште во кое се реализира ИБ Програма се издава на 

Образец бр. 7 со димензии 29,7 см х 21 см, кој е даден 

во прилог и е составен дел на овој правилник. 

 

Член 9 

Ученичка легитимација со постигнат успех на кра-

јот на првото полугодие на основното училиште во кое 

се реализира ИБ Програма се издава на Образец бр. 8 

со димензии 29,7 см х 21 см, кој е даден во прилог и е 

составен дел на овој правилник.  

 

Член 10 

Педагошката документација и евиденција на основ-

ното училиште во кое се реализира ИБ Програма се 

чува, и тоа:  

- главната книга на учениците се чува трајно; 

- дневникот на паралелката и ученичка легитимаци-

ја со постигнат успех на крајот на првото полугодие се 

чуваат најмалку една година по завршувањето на шко-

лувањето на учениците во училиштето.  

 

Член 11 

Овој правилник влегува во сила осмиот ден од де-

нот на објавувањето во „Службен весник на Република 

Северна Македонија“, освен одредбите од членовите 2, 

3, 4, 5 и 9 од овој правилник, кои ќе отпочнат да се 

применуваат од учебната 2020/2021 година. 

 

Бр. 18-1697/1 Министер за образование 

29 јануари 2020 година и наука, 

Скопје  Арбер Адеми, с.р. 

544. 

Врз основа на член 93 став (5) од Законот за основ-

ното образование („Службен весник на Република Се-

верна Македонија” бр. 161/19), министерот за образо-

вание и наука донесе  

  

П Р А В И Л Н И К 

ЗА ФОРМАТА, СОДРЖИНАТА И НАЧИНОТ НА 

ВОДЕЊЕ НА ПЕДАГОШКАТА ДОКУМЕНТАЦИЈА  

И ЕВИДЕНЦИЈА ВО ОСНОВНОТО УЧИЛИШТЕ 

 

Член 1 

Со овој правилник се пропишува формата и сод-

ржината на педагошката документација и евиденција 

во основното училиште, како и начинот на нивното во-

дење. 

 

Член 2 

Главната книга на учениците се води по одделенија 

и содржи листови кои се во корици и се прошиваат со 

емственик од кои двата краја се потпечатуваат со црвен 

восок на внатрешната страница од задната корица на 

книгата. 

Кориците на главната книга имаат темно црвена 

боја.  

Главната книга на учениците се води на Образец 

бр. 1 со димензии 49 см х 34 см, кој е даден во прилог и 

е составен дел на овој правилник. 

 

Член 3 

Дневникот на паралелката за прво до трето одделе-

ние на основното училиште се води на Образец бр. 2 со 

димензии 29 см х 35 см, кој е даден во прилог и е сос-

тавен дел на овој правилник.  

Кориците на дневникот имаат темно црвена боја.  

 

Член 4 

Дневникот на паралелката за четврто до шесто од-

деление на основното училиште се води на Образец бр. 

3 со димензии 29 см х 35 см, кој е даден во прилог и е 

составен дел на овој правилник.  

Кориците на дневникот имаат темно црвена боја. 

 

Член 5 

Дневникот на паралелката за седмо до деветто од-

деление на основното училиште се води на Образец бр. 

4 со димензии 29,7 см х 42 см, кој е даден во прилог и е 

составен дел на овој правилник.  

Кориците на дневникот имаат темно црвена боја. 

Член 6 

Дневникот за групна настава во основното музичко 

и балетско образование се води на Образец бр. 5 со ди-

мензии 28 см х 20 см, кој е даден во прилог и е соста-

вен дел на овој правилник.  

Листовите на дневникот се во корици со црвена бо-

ја и се прошиени со емственик од кои двата краја се 

потпечатуваат на внатрешната страница на задната ко-

рица на дневникот. 

 

Член 7 

Дневникот за индивидуална настава во основното 

музичко и балетско образование се води на Образец бр. 

6 со димензии 28 см х 20 см, кој е даден во прилог и е 

составен дел на овој правилник. 

Листовите на дневникот се во корици со окер боја и 

се прошиени со емственик од кои двата краја се потпе-

чатуваат на внатрешната страница на задната корица 

на дневникот. 

 

Член 8 

Евидентниот лист за успехот на ученикот/ученич-

ката од прво до шесто одделение се издава на Образец 

бр. 7 со димензии 29,7 см х 21 см, кој е даден во прилог 

и е составен дел на овој правилник. 

 

Член 9 

Евидентниот лист за успех на ученикот од седмо до 

деветто одделение се издава на Образец бр. 8 со димен-

зии 29,7 см х 21 см, кој е даден во прилог и е составен 

дел на овој правилник. 

 

Член 10 

Ученичката легитимација се издава на Образец бр. 

9 со димензии 12,5 см х 8,5 см, кој е даден во прилог и 

е составен дел на овој правилник.  

Кориците на ученичката легитимација имаат црвена 

боја. 

 

Член 11 

Свидетелството за завршено прво, второ, односно 

трето одделение се издава на Образец бр. 10 на светло 

зелена основа, со димензии 29,7 см х 21 см, на кој е 

претставен грбот на Република Северна Македонија. 

Образецот бр. 10 е даден во прилог и е составен дел на 

овој правилник. 

 

Член 12 

Свидетелството за завршено четврто до деветто од-

деление се издава на Образец бр. 11 на светло сина ос-

нова, со димензии 29,7 см х 21 см, на кој е претставен 

грбот на Република Северна Македонија. Образецот 

бр. 11 е даден во прилог и е составен дел на овој пра-

вилник. 

 

Член 13 

Додатокот на свидетелство за завршено прво до де-

ветто одделение се издава на Образец бр. 12 на светло 

окер основа, со димензии 29,7 см х 21 см, на кој е прет-

ставен грбот на Република Северна Македонија. Обра-

зецот бр. 12 е даден во прилог и е составен дел на овој 

правилник. 

 

Член 14 

Преведницата за учениците од прво до шесто одде-

ление се издава на Образец бр. 13 со димензии 29,7 см 

х 21 см, кој е даден во прилог и е составен дел на овој 

правилник. 

 

Член 15 

Преведницата за учениците од седмо до деветто од-

деление се издава на Образец бр. 14 со димензии 29,7 

см х 21 см, кој е даден во прилог и е составен дел на 

овој правилник. 

 

Член 16 

Обрасците број 10, 11 и 12 се печатат на хартија 

А1-115 грамска со воден жиг и флуоросцентни влакна, 

а грбот на Република Северна Македонија се печати со 

златна фолија со заштитни знаци. 

 

Член 17 

 

Педагошката евиденција за воннаставните актив-

ности се води на Образец бр. 15 со димензии 29,7 см х 

21 см, кој е даден во прилог и е составен дел на овој 

правилник. 
 

Член 18 

Педагошката евиденција за дополнителната настава 

се води на Образец бр. 16 со димензии 29,7 см х 21 см, 

кој е даден во прилог и е составен дел на овој правил-

ник. 

 

Член 19 

Педагошката евиденција за додатната настава се во-

ди на Образец бр. 17 со димензии 29,7 см х 21 см, кој е 

даден во прилог и е составен дел на овој правилник. 

 

Член 20 

Педагошката документација и евиденција се водат 

уредно, за што се грижат директорот на основното учи-

лиште, одделенскиот раководител, раководителот на 

паралелката, наставниците по одделни наставни пред-

мети и стручните соработници на училиштето. 

Член 21 

Во педагошката документација во која е извршен 

погрешен упис, може да се вршат исправки. 

Исправката се врши така што со црвено мастило со 

тенка линија се прецртува податокот што се исправа и 

над него, со истото мастило се испишува исправениот 

податок, а потоа во забелешка се внесува бројот на ре-

шението со кое се врши исправката и забелешката се 

заверува со печат и потпис на директорот на основното 

училиште. 

 

Член 22 

Педагошката документација и евиденција на основ-

ните училишта се чува, и тоа:  

- главната книга на учениците се чува трајно; 

- дневникот на паралелката, дневникот за групна 

настава во основното музичко и балетско образование, 

дневникот за индивидуална настава во основното му-

зичко и балетско образование, преведницата, педагош-

ката евиденција за воннаставните активности, педа-

гошката евиденција за дополнителната настава и  педа-

гошката евиденција за додатната настава се чуваат нај-

малку една година по завршувањето на школувањето 

на учениците во училиштето.  

 

Член 23 

Со денот на влегувањето во сила на овој правилник 

престанува да важи Правилникот за формата и содржи-

ната на педагошката документација и евиденција во ос-

новното училиште, како и начинот на нивното водење 

(„Службен весник на Република Северна Македонија“ 

бр.  80/19), освен одредбите од членовите 3, 4, 5, 6, 7 и 

14, кои ќе продолжат да се применуваат до отпочнува-

њето на примената на одредбите од членовите 2, 3, 4, 5, 

6, 7 и 10 од овој правилник. 

 

Член 24 

Овој правилник влегува во сила осмиот ден од де-

нот на објавувањето во „Службен весник на Република 

Северна Македонија“,  освен одредбите од членовите 

2, 3, 4, 5, 6, 7, 10, 13, 17, 18 и 19 од овој правилник, кои 

ќе отпочнат да се применуваат од учебната 2020/2021 

година. 

 

Бр. 18-1698/1 Министер за образование 

29 јануари 2020 година и наука, 

Скопје Арбер Адеми, с.р. 

АГЕНЦИЈА ЗА ХРАНА И 

ВЕТЕРИНАРСТВО 

545. 

Врз основа на член 67 став (3) од Законот за безбед-

ност на храната („Службен весник на Република Маке-

донија“ бр. 157/10, 53/11, 1/12, 164/13, 187/13, 43/14, 

72/15, 129/15, 213/15, 39/16 и 64/18), директорот на 

Агенцијата за храна и ветеринарство донесе 

 

П Р А В И Л Н И К 

ЗА ИСКЛУЧОЦИ ОД ОПШТИТЕ БАРАЊА ЗА 

ЗДРАВСТВЕНА ЗАШТИТА НА ЖИВОТНИТЕ 

ПРИ ПРЕРАБОТКА НА ПРОИЗВОДИ ОД ЖИВОТИН-

СКО ПОТЕКЛО ВО СЛУЧАЈ НА ОГРАНИЧУВАЊА 

ОД АСПЕКТ НА ЗДРАВЈЕТО НА ЖИВОТНИТЕ (
*
) 

 

Член 1 

Со овој правилник се пропишуваат исклучоците од 

општите барања за здравствена заштита на животните 

при преработка на производи од животинско потекло 

во случај на ограничувања од аспект на здравјето на 

животните. 

 

Член 2 

Производите од животинско потекло кои потекну-

ваат од територија или дел од територијата на Републи-

ка Северна Македонија која е предмет на ограничува-

ње од аспект на здравјето на животните, но кои не доа-

ѓаат од одгледувалиште кое е заразено или сомнително 

на зараза, треба да подлежат на третмани за елимини-

рање на ризиците поврзани со месото, млекото и нив-

ните производи кои се дадени во Прилог кој е составен 

дел на овој правилник. 

 

Член 3 

(1) Месото кое било подложено на третман соглас-

но Прилогот од овој правилник треба да биде иденти-

фикувано со здравствен печат. 

                                                                          
(*) Со  овој правилник  се врши усогласување  со Одлуката на 
Комисијата за спроведување од 31 јули 2013 година за изменува-
ње на Анекс III од Директивата 2002/99 / ЕО на Советот за ут-
врдување на правилата за здравствена заштита на животните кои 
се однесуваат производство, преработка, дистрибуција и воведу-
вање на производи од животинско потекло за исхрана на луѓето 
во однос на додавање третман за елиминирање на одредени ризи-
ци по здравјето на животните во месото (CELEX број  
32013D0417). 

(2) Здравствениот печат од став (1) на овој член 

треба да има дијагонален крст кој се состои од две пра-

ви линии, кои се вкрстуваат во центарот на печатот и 

овозможуваат соодветната информација од печатот да 

остане читлива. 

(3) Здравствениот печат од став (1) од овој член е 

во форма на овален печат со димензии 6,5 см ширина и 

4,5 см висина на кој треба да бидат читливо и видливо 

наведени следниве податоци: 

1) во горниот дел МК (кодот на Република Северна 

Македонија со две букви во согласност со релевантите 

МКС ЕУ ISO стандарди) напишано со големи букви; 

2) во средина бројот на одобрувањето на кланицата 

и  

3) две прави линии кои поминуваат низ центарот на 

печатот на таков начин што не ја покриваат информа-

цијата. 

(4) Висината на буквите треба да биде 0,8 см, а ви-

сината на бројките 1 см. 

(5) Освен инфромациите наведени во став (3) од 

овој член, здравствениот  печат треба да содржи ин-

формација со која ќе може да се идентификува офици-

јалниот ветеринар кој ја направил инспекцијата на ме-

сото. 

(6) Здравствениот печат треба да се аплицира од 

страна на или под директен надзор на официјалниот 

ветеринар кој го контролира спроведувањето на бара-

њата кои се однесуваат на здравствената заштита на 

животните. 

 

Член 4 

Овој  правилник  влегува  во  сила  наредниот  ден  

од  денот  на  објавувањето  во  „Службен весник на 

Република Северна Македонија“,  а ќе  се  објави  по  

претходно  добиена  согласност  од Владата на Репуб-

лика Северна Македонија. 

 

Бр. 02-1479/5 Агенција за храна 

6 декември 2019 година и ветеринарство 

Скопје Директор, 

 Зоран Атанасов, с.р. 

 бул. „Партизански одреди” бр. 29. Поштенски  фах 51. 
 Директор и одговорен уредник – Мартин Костовски 
 телефон:  +389-2-55 12 400   

 Претплатата за 2020 година изнесува 12.200,00 денари.  
 „Службен весник на Република Северна Македонија“ излегува по потреба.  

 Жиро-сметка: 300000000188798.   

